
Ed. 125. Frumvarp

til laga uni breyting á lögum nr. 18, 13. sept. 1901, um manntal í Reykjavik.

Flutningsm.: Kristinn Danielsson.

1. gr.
Aftan við 3. gr. bætist:
Svo skal og árlega láta hagslofunni endurgjaldslaust í tje eftirrit af öllu 

manntalinu.

2. gr.
Siðari hluli 5. greinar falli burtu með og frá orðunum: »en hins vegar«.

Á s t æ ð u r.

Með lögum um manntal i Reykjavik frá 13. sept. 1901 var Ijett af dóm- 
kirkjuprestinum öllum störfum við manntal i sjálfum kaupstaðnum og lögreglu- 
stjóranum falið að taka það á kostnað bæjarins, en hins vegar prestinum gert að 
skyldu að halda eftir sem áður svofelt sálnaregistur, að hann gæti eftir því sam- 
ið hina venjulegu manntalsskýrslu, er prestum ber að senda prófasti, en þar er 
mannfjöldanum meðal annars skift i flokka eftir aldri. Skýrslur þessar gerir hver 
prestur fyrir sína söfnuði, og eins er það hjer í Reykjavík, að dómkirkjupresturinn 
gerir skýrsluna fyrir dómkirkjusöfnuðinn, fríkirkjupresturinn og aðrir prestar og 
safnaðaforstöðumenn fyrir sina söfnuði. Annarstaðar taka prestarnir sjálfir mann- 
talið og gera skýrsluna eftir þvi, en hjer í Reykjavík fá prestarnir útskrift úr 
bæjarmanntalinu um sina safnaðarlimi, til þess að gera eftir henni skýrsluna 
fyrir sinn söfnuð, eða þeir fá sjálft bæjarmanntalið lánað um tima til þess. í báð- 
um tilfellum er mjög hætt við ruglingi, enda hefir það og sýnt sig, að útkoman 
úr þessum skýrslum prestanna hefir hvergi nærri komið heim við bæjarmanntalið 
í heild sinni. Það er líka mjög svo óeðlileg krókaleið, sem hjer er farin. Pær upp- 
lýsingar um bæjarbúa, sem menn viíja fá í manntalinu, er auðvitað sjálfsagt að 
taka beint úr þvi, en ekki fyrst með mikilli fyrirhöfn að tina út úr þá menn, 
sem eru í hverjum söfnuði og hafa þannig miklu lakari grundvöll til að byggja 
á. Það er heldur engin önnur ástæða en vaninn til þess að láta prestana gera 
þessa skýrslu, úr þvi að þeir taka ekki lengur manntalið.

Af framangreindum ástæðum er hjer stungið upp á að nema úr gildi sið- 
ari hluta 5. gr. í lögum um manntal i Reykjavik frá 13. sept. 1901, þar sem 
prestum í Reykjavík er gert að skyldu að halda svofelt sálnaregistur, að þeir geti 
eftir þvi samið hina venjulega fólkstalsskýrslu.

Þá er hjer enn fremur stungið upp á, að hagstofan fái árlega endurgjalds- 
laust eftirrit af öllu manntalinu. Er það gert til þess, að hagstofan geti sjálf 
unnið úr því þær skýrslur, sem prestarnir hafa hingað til gert, eða aðrar, sem á-



stæða þykir til. Að visu verður þessi breyting til þess að auka nokkuð störfhag- 
stofunnar, og í rauninni stæði Reykjavíkurbæ næst að annast um þessa skýrslu- 
gjöf eins og um framkvæmd sjálfs manntalsins. En með þvi að fela hagstofunni 
þetta starf, virðist mest trygging fyrir því, að það verði vel af hendi leyst, og það 
er vist, að hagstofan mun gjarna vilja vinna það -til að bæta á sig þessu starfi 
til þess að skýrslurnar geti orðið sem áreiðanlegastar og bestar.


